ხარაგაულის მუნიციპალიტეტის საკრებულოს თავმჯდომარეს

ქალბატონ მანანა ბარბაქაძეს

ხარაგაულის მუნიციპალიტეტის საკრებულოს აპარატის უფროსის ლენა კალანდაძის 

                                             ანგარიში

ხარაგაულის მუნიციპალიტეტის საკრებულოს აპარატის მიერ 2017 წლის 20 ნოემბრიდან 2018 წლის 17 სექტემბრამდე გაწეული მუშაობის შესახებ
მოგახსენებთ, რომ ხარაგაულის მუნიციპალიტეტის საკრებულოს აპარატი არის საკრებულოს მუდმივმოქმედი ორგანო, რომელიც თავის საქმიანობას წარმართავს საქართველოს ორგანული კანონის „ადგილობრივი თვითმმართველობის კოდექსის“, „საჯარო სამსახურის შესახებ“ საქართველოს კანონის,  „ხარაგაულის მუნიციპალიტეტის საკრებულოს დებულების ( რეგლამენტის), „საკრებულოს აპარატის დებულებისა“ და სხვადასხვა საკანონმდებლო ნორმატიული აქტებით მინიჭებული უფლებამოსილების ფარგლებში.

  საკრებულოს აპარატი მცირერიცხოვანია და მხოლოდ  6 საშტატო ერთეულისაგან შედგება.
 უნდა აღინიშნოს, რომ აპარატში დასაქმებული ყველა მოხელე შერჩეულია  კონკურსის წესით,   ხოლო ორ მათგანს გავლილი აქვს   შესაბამისობის ატესტაცია.  მას შემდეგ რაც ამოქმედდა ახალი კანონი “საჯარო სამსახურის შესახებ” მოხდა აპარატის თანამშრომელთა რანგირება და პროფესიულ საჯარო მოსამსახურეთა სტატუსის მინიჭება,  აღნიშნულ პროცესს აკონტროლებდა  საჯარო სამსახურის ბიურო და უნდა აღინიშნოს, რომ რანგირებისა და პროფესიულ საჯარო მოხელეთა გადაკვალიფიცირებასთან დაკავშირებით აპარატის მიერ მომზადებულ საკრებულოს სამართლებრივ აქტებზე  ბიუროს მიერ არა თუ შენიშვნა არამედ უბრალო მითითებაც  კი არ მიგვიღია. ყოველივე ეს აპარატში დასაქმებულ პირთა პროფესიონალიზმზე  მიუთითებს. 

 ამავე პერიოდში ჩატარდა ორი გამარტივებული და ერთი ღია კონკურსი, გამარტივებული კონკურსის შედეგად შერჩეული იქნა საკრებულოში შრომითი ხელშეკრულებით დასაქმებული პირები ხოლო ღია კონკურსით შტატით გათვალისწინებული  თანამდებობის პირი კერძოდ საზოგადოებასთან ურთიერთობის საკითხებში უფროსი სპეციალისტი.
საქართველოს კანონის „საჯარო დაწესებულებებში შრომის ანაზღაურების შესახებ“ შესაბამისად მოხდა აპარატის პროფესიულ საჯარო მოხელეთა თანამდებობრივი სარგოს განაკვეთების გაზრდა მინიჭებული რანგისა და კატეგორიის გათვალისწინებით.

საანგარიშო პერიოდში აპარატის მიერ ორგანიზება გაუკეთდა საკრებულოს 17 მორიგ და რიგგარეშე სხდომას, ასევე   ბიუროს  22 მორიგ თუ რიგგარეშე  სხდომის მოწვევასა და ჩატარებას. აპარატის თითოეულ თანამშრომელს აქვს მისი ფუნქციური მოვალეობები განსაზღვრული სამსახურებრივი ინსტრუქციის შესაბამისად და ისიც უნდა ითქვას, რომ ორ პროფესიულ მოხელეს დამატებით დავალებული აქვს საკადრო და საარქივო საქმის წარმოება, რომლებიც  კარგად ართმევენ თავს,  ძირითად ფუნქციებთან ერთად დამატებითი ფუნქციების შესრულებას.
 აპარატი საანგარიშო პერიოდში თავისი უფლებამოსილების ფარგლებში ცდილობდა უზრუნველეყო საკრებულოს ეფექტური საქმიანობისათვის ნორმალური პრობების შექმნა, პასუხისმგებლობით ეკიდებოდა საკრებულოს ნებისმიერი წევრის, კომისიისა თუ ფრაქციის მიერ დასმული საკითხის გადაწყვეტას მისი კომპეტენციის ფარგლებში.
 საკრებულოს საქმიანობის საჯაროობის უზრუნველყოფის მიზნით აპარატი ოპერატიულად აწვდიდა მასალებს მუნიციპალიტეტში მოქმედ საინფორმაციო საშუალებებს: ვებგვერდს, მოქალაქეთა ჩართულობისა და ინფორმირების ცენტრს,  დამოუკიდებელ გაზეთს „ჩემი იმერეთი“ ასევე ოპერატიულად რეაგირებდა სხვადასხვა სახელმწიფო თუ არასამთავრობო ორგანიზაციების მიერ საჯარო ინფორმაციის მიწოდების მოთხოვნებზე და არაერთი მადლობა დაგვიმსახურებია მათი მხრიდან.
 მოქალაქეთა ინფორმირების მიზნით ზემოთ აღნიშნული საინფორმაციო საშუალებებით ვაქვეყნებთ საზოგადოებრივი ინტერესის შემცველ ინფორმაციებს და საკრებულოს სხდომაზე განსახილველი  საკითხების სამართლებრივი აქტების პროექტებს. 
  როგორც მოგეხსენებათ საკრებულოს მიერ მიღებული ნორმატიული აქტები რეგისტრაციას გადის და იურიდიულ ძალას იძენს  სსიპ. საქართველოს   საკანონმდებლო მაცნეს ვებგვერდზე  გამოქვეყნების შემდეგ, უკვე გამოქვეყნებული  აქტი სამართლებრივ  
ექსპერტიზას გადის საქართველოს მთავრობის ადმინისტრაციული ზედამხედველობის სამსახურში და დაშვებული ხარვეზის აღმოჩენის შემთხვევაში ვიღებთ შესაბამის რეკომენდაციებს, უნდა აღინიშნოს, რომ ამ ბოლო პერიოდში განსაკუთრებით გამკაცრდა სამართლებრივი ზედამხედველობის ხარისხი მუნიციპალიტეტის მიერ მიღებული 
ნორმატიული აქტების კანონთან შესაბამისობის უზრუნველყოფის მიზნით, აღნიშნულ რეკომენდაციებს ვითვალისწინებთ და ვაძლევთ შესაბამის რეაგირებას. უნდა აღინიშნოს, რომ როგორც სსიპ. საქართველოს საკანონმდებლო მაცნესთან ასევე პრემიერის ადმინისტრაციული ზედამხედველობის სამსახურთან გვაქვს აქტიური, კოლეგიალური ურთიერთობები და საჭიროების  შემთხვევაში სხვადასხვა საკითხებთან დაკავშირებით ვიღებთ კონსულტაციებს, რისთვისაც მადლობის მეტი არაფერი გვეთქმის.
 საანგარიშო პერიოდში აპარატის მიერ მომზადებული იქნა საკრებულოს თავმჯდომარის 163 ბრძანების პროექტი, დამუშავდა საკრებულოს ინდივიდუალური სამართლებრივი აქტის 77 პროექტი, საკრებულოს ნორმატიული აქტის 42 პროექტი. 
 საკრებულოს აპარატის მიერ მომზადებულ და მერიის მიერ გადმოგზავნილ სამართლებრივი აქტის პროექტებს აპარატის იურიდიული საკითხებში უფროსი სპაციალისტის ზაალ ორბელაძის მიერ უტარდებოდა იურიდიული ექსპერტიზა და კეთდებოდა  სამართლებრივი დასკვნები, სულ საანგარიშო პერიოდში მის მიერ განხილული იქნა 280 პროექტი. იგი გამოირჩევა მაღალი პასუხუსმგებლობით და ერთგულებით დაკისრებული მოვალეობის შესრულებისადმი,უნდა აღინიშნოს მისი პროფესიონალიზმი აპარატის საქმიანობის ნებისმიერ სფეროში..

 ჩვენ აქტიურად ვთანამშრომლობთ მერიის  სამსახურებთან, ისინი იზიარებენ ჩვეს შენიშვნებს სამართლებრივ აქტების პროექტებთან  დაკავშირებით და ერთობლივად ვიღებდით  გადაწყვეტილებებს სამართლებრივი აქტის კანონთან შესაბამისობაში მოყვანისა  და სამართლებრივად გამართულობისათვის. თუცა უნდა აღინიშნოს, რომ ამ კუთხით სამუშაო კიდევ ბევრია.
 საანგარიშო პერიოდში საკრებულოში ელექტრონული ფოსტით და ჩემს პირად მეილზე ელფოსტის მეშვეობით შემოსულია 500 -მდე სხვადასხვა სახის წერილობითი მომართვა, რომელთაგან რეაგირებისათვის 90 % დაეწერა საკრებულოს აპარატს ხილო სპეციფიკიდან გამომდინარე წერილები რეაგირებისათვის ეგზავნებოდა საკრებულოს შესაბამის კომისიებს და ფრაქციებს.

  ყველა მათგანი რეაგირებულია კანონმდებლობით დადგენილ ვადებში ან შესრულებულია მოთხოვნის შესაბამისად. თუმცა ამ კუთხით მცირე მაგრამ მაინც ადგილი აქვს შესრულების 
გაჭიანურების ფაქტებს მაგრამ მიუხედავად ამისა აპარატი ცდილობს ინფორმაცია მომზადებული იქნეს დროულად და შეუთანხმდეს შემსრულებელს.
 გარკვეული მუშაობაა ჩატარებული საქმის წარმოების საკითხებში უფროსი სპეციალისტის მარინე კვინიკაძის მიერ საკრებულოში შემოსული წერილობითი დოკუმენტაციის აღრიცხვის, 
რეგისტრაციის და შემსრულებლამდე მიტანის და წერილობით დოკუმენტებზე დროული რეაგირების საქმეში, ასევე საარქივო დოკუმენტაციის დამუშავების საქმეში უნდა აღინიშნოს, რომ მიმდინარე წელს სახელმწიფო არქივს დაცვის მიზნით გადაეცა 5 წლის საკრებულოს საქმიანობის შესახებ 300 ზე მეტი საქმე და მათ მიერ საქმეების გადამუშავებისას, რაიმე ხასიათის ხარვეზი დადგენილი არ ყოფილა, რაც იმაზე მიუითითებს, რომ საკრებულოს  
აპარატის მიერ საქმის წარმოება მიმდინარეობს „საქმის წარმოების ერთიანი წესების“ მოთხოვნათა სრული დაცვით.
  არ შეიძლება არ აღინიშნოს აპარატის ორგანიზაციულ საკითხებში უფროსი სპეციალისტის ხათუნა გურგენიძის მიერ საანგარიშო პერიოდში გაწეული საქმიანობა საკრებულოსა და ბიუროს  სხდომების ორგანიზებისა და საკრებულოს საკადრო საკითხების საჯარო სამსახურის ბიუროს ადამიანური რესურსების მართვის სისტემაში ოპერატიულად და კვალიფიციურად  განთავსების  საქმეში,   დღემდე რჩება  ხარვეზი  საკადრო დოკუმენტაციის კანონთან შესაბამისობაში მოყვანის კუთხით. 
  სამ წელზე მეტია აპარატში ფუნქციონირებს ტექნიკური უზრუნველყოფის საკითხებში უფროსი სპეციალისტის თანამდებობა ეს გახლავთ გოჩა კაციტაძე, პროფესიით ინჟინერი, რომელიც  კარგად ართმევს თავს მასზე დაკისრებულ მოვალეობას და შეიძლება ითქვას ბევრი პრობლემა ტექნიკური თვალსაზრისით წესრიგდება მის მიერ უპრეტენზიოდ და პროფესულად.
  ბოლო რამოდენიმე თვეა აპარატში ფუნქციონირებს საზოგადოებასთან ურთიერთობის უფროსი სპეციალისტის თანამდებობა, სადაც დასაქმებულია ნინო თხელიძე ის ახალი კადრია და ცდილობს მასზე დაკისრებული მოვალეობის შესრულების ხარისხობრივი მდგომარეობის გაუმჯობესებას, აპარატი ამ სააქმეში არის მის გვერდით და ერთად მუშაობით ვფიქრობთ კარგად გავართმევთ თავს იმ მოვალეობას რასაც საზოგადოებასთან ურთიერთობა ჰქვია.  აქვე უნდა აღინიშნოს, რომ ეს არის საკმაოდ რთული სფერო რამეთუ შენს მიერ გამოქვეყნებულ ინფორმაციას საზოგადოება კითხულობს, იაზრებს და გამოაქვს შესაბამისი 
დასკვნა, მე მინდა მოვუწოდო მას მეტი იმუშაოს საკუთარ თავზე, არ გასცდეს თავისი უფლებამოსილების ფარგლებს  რათა საკრებულოს აპარატი არ გახდეს კრიტიკის ობიექტი და 
არ გავრცელდეს ისეთი შინაარსის ინფორმაცია, რომელიც საკრებულოს აპარატის ამ თანამდებობისათვის არის განსაზღვრული სამსახურებრივი ინსტრუქციით..
 ჩვენი სამუშაო დღე იწყება საკანონმდებლო მაცნეს საინფორმაციო გვერდის დათვალიერებით, სადაც თავსდება საკანონმდებლო ცვლილებები და თუ ცვლილება 

ადგილობრივ თვითმმართველობებს ავალებს აღნიშნული ცვლილების გატარებას, ოპერატიულად ვახდენთ საკრებულოს დადგენილებების კანონთან შესაბამისობაში მოყვანას.
აპარატის მიერ დროულად იქნა შედგენილი საკრებულოს 2018 წლის სამუშაო გეგმა, განისაზღვრა წლის მანძილზე კვარტლების მიხედვით განსახილველი საკითხები და ბიუროს სხდომაზე განხილვის შემდეგ დამტკიცდა საკრებულოს თავმჯდომარის ბრძანებით. ჩვენთვის ეს არის სახელმძღვანელო დოკუმენტი, რითაც ვგეგმავთ საკრებულოს ყოველი თვის სხდომას,  რომელსაც ასევე ემატება თვის განმავლობაში შემოსული მასალები, რომლებიც საკრებულოს სხდომაზე განხილვას ექვემდებარებიან.
 აპარატის თანამშრომლებს შორის დამყარებულია ურთიერთპატისცემისა და კოლეგიალური ურთიერთობა,  თითოეული მათგანისაგან იგრძნობა საქმისადმი მაღალი პასუხისმგებლობა და სწრაფვა მიღებული დავალების მაღალხარისხოვნად შესრულებისათვის, საქმის წარმოების საქმეში დაწყებული ყოველი სიახლისადმი მაღალი ინტერესი, საჭიროების მიხედვით თანამშრომლები მონაწილეობას იღებენ სხვადასხვა დაგეგმილ ტრენინგებში თავიანთი სფეროების მიხედვით, აღნიშნული ტრენინგები გარკვეულ  გამოცდილებას მატებს მათ, რომელსაც იყენებენ საქმიანობაში.

მაგრამ მიუხედავად ამისა ჩვენც ჩვენს საქმიანობაში ალბათ თქვენი გადმოსახედიდან გვაქვს გარკვეული ნაკლოვანებები,  თქვენი სამართლიანი შენიშვნები ჩვენს მიერ იქნება გათვალისწინებული.
 ჩვენის მხრივ ვფიქრობთ მეტი მუშაობა მოგვიწევს საკრებულოს ნორმატიული აქტების სამართლებრივი უზრუნველყოფისათვის, მერიის მიერ ინიცირებული პროექტების სამართლებრივი ანალიზისათვის.
მომავალშიც აპარატი ისე, როგორც დღეს შეეცდება კიდევ უფრო გააუმჯობესოს თავისი  საქმიანობა და ამით უზრუნველყოს მასზე დაკისრებული მოვალეობის ღირსეულად შესრულება.

